
9. februar 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Nunatsinni ilisimatusarumallutik nunatta avataanit ilisimatusarniarlutik 

qinnuteqartartut ukiumut qanoq amerlatigisarpat? Sunalu 

ilisimatusarfigissallugu qinnuteqaatigisarpaat? 

2. Nunatta avataanit ilisimatusarniartunut suut piumasaqaataasarpat? 

Ilisimatusaatit nunatsinni takussutissiarineqartarpat? 

3. Nunarput ilisimatuunik immikkut ittumik suleqateqarpa? Taamaassimappat 

suna siunertaralugu? 

4. Nunatsinni ilinniarfinni ilisimatusartut ilisimatusaataat nunatsinni 

siammarterneqartarpat? Taamaassimappat sukkut siammarterneqartarpat? 

5. Nunatsinni ilisimatusarnermut tapiissutit qanoq amerlatigippat? Kikkunnullu 

atugassiaappat? 

 

(Inatsisartuni ilaasortaq Bendt B. Kristiansen, Inuit Ataqatigiit) 

 

 

Tunngavilersuut: 

 

Nunarput issittorlu ilisimatusarfigissallugu soqutigineqartuaannarsimasoq oqaluttuat 

ilisimatuussutsikkullu ilisimasat naapertorlugit ilisimaaraarput. 

 

Ukiuni kingullerni silap pissusaata allanngoriartornerani oqallinnerit kinguneranik nunatta 

issittullu ilisimatusarfigissallugu soqutigineqarnera minnerulersinngilaa, pingaartumik sermip 

aakkiartornera sermillu uukkartarfii soqutigineqarluarpasillutik. 

 

Taamaammat paaserusuppara nunatsinni ilisimatusariartortarneq qanoq annertutiginersoq, 

paasisat inaarutaasut qaqutikkut nunatsinni saqqummiunneqartarnerat aamma 

eqqarsaatigalugu. 

 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


